Flurin Camathias (1871–1946)

Flurin Camathias ei naschius 1871 a Laax. El ha fatg il gimnasi a Mustér ed a Friburg. A Mustér eis el daventaus il scolar preferiu da P. Maurus Carnot, in grond admiratur dalla romantica tudestga. Silsuenter ha Flurin Camathias studegiau teologia a Cuera. 1896 tochen 1917 ha el surpriu la pleiv da Breil. Da 1917 tochen 1934 eis el staus plevon ad Andiast e naven da 1934 tochen tier sia mort ei el staus plevon a Siat.

Sia emprem’ovra impurtonta ha Camathias gia entschiet a scriver duront siu studi da teologia a Cuera. L’ovra senumna Ils Retoromans e presenta ils Retoromans e lur derivonza. Quell’ovra ei era daventada in crap da cantun per l’identitad romontscha.

Flurin Camathias ei denton oravontut enconuschents pervia da si’ovra las Historias dil Munt s. Gieri. En quell’ovra lai igl autur raquintar diversas persunas historias en fuorma da vers. Flurin Camathias ha era scret numerus texts per canzuns. Ina gronda part da sias ovras ha el scret duront il temps ch’el era plevon a Breil.

Pensum:

Vus haveis ussa viu en tgei temps che Flurin Camathias ha viviu.

Empruei da rispunder communablamein allas suandontas damondas:

· Tgei fageva la giuventetgna da quei temps?

· Tgei manegeis vus ch’eri da gliez temps aschi bi vid la giuventetgna?

· Manegeis vus che Flurin Camathias hagi scret enzatgei sur da sia giuventetgna ella poesia?

· Tgei obligaziuns havevan ils giuvens?

· Cumpareglia la giuventetgna da pli baul cun quella d’ozildi.

